
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ
ՙ__՚_____________2021 թ. N ____-Ա
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ 
ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ
           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, Հայաստանի Հանրապետության կառավարության 2011 թվականի փետրվարի 17-ի N 304-Ն որոշմամբ հաստատված կարգի 3-րդ կետի 3-րդ  ենթակետը, 5-րդ և 6.2-րդ կետերը` Հայաստանի Հանրապետության կառավարությունը   որոշում է. 
	1. Հայաստանի Հանրապետության սեփականություն հանդիսացող Պետական գույքի կառավարման կոմիտեի տնօրինության ՀՀ Շիրակի մարզի, քաղաք Գյումրի, Երևանյան խճուղի 45/1 փողոց հասցեում գտնվող 324 457 000 ՀՀ դրամ վերարտադրման արժեքով 3695.11 քառ.մետր ընդհանուր մակերեսով շինությունը և դրա օգտագործման ու սպասարկման համար անհրաժեշտ 0.713371 հա հողամասն (այսուհետ՝ անշարժ գույք) անհատույց օգտագործման իրավունքով 5 (հինգ) տարի ժամկետով հանձնել «Հայկական կարմիր Խաչ ընկերություն» հասարակական կազմակերպությանը (այսուհետ` Կազմակերպություն) (գրանցման համար՝ 211.171.01928, հասցե` Պարոնյան 21/1, Կենտրոն 0015 Երևան)՝ իր կողմից ներկայացված ծրագրով նախատեսված աշխատանքների իրականացման նպատակով։ 
2. Պետական գույքի կառավարման կոմիտեի նախագահին՝ սույն որոշումն ուժի մեջ մտնելուց հետո, երկամսյա ժամկետում, Կազմակերպության հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ.
      1) Կազմակերպությունը պարտավոր է իր կողմից ներկայացված ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Պետական գույքի կառավարման կոմիտե՝ յուրաքանչյուր հաշվետու տարվա ավարտից հետո 15-օրյա ժամկետում. 
 2) Կազմակերպությունն իր կողմից ներկայացված ծրագրով նախատեսված աշխատանքները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմանագիրը ենթակա է լուծման,
  3) Պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

Պետական գույքի կառավարման կոմիտե (այսուհետ՝ Կոմիտե) է դիմել                     «Հայկական կարմիր խաչ ընկերություն» հասարակական կազմակերպությունը (այսուհետ՝ Կազմակերպություն)  Կոմիտեի տնօրինության ՀՀ Շիրակի մարզի, քաղաք Գյումրի, Երևանյան խճուղի 45/1 փողոց հասցեում գտնվող անշարժ գույքն անհատույց օգտագործման իրավունքով տրամադրելու խնդրանքով՝ միաժամանակ ներկայացնելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված ծրագրի օրինակելի ձևին համապատասխանող ծրագիր:
Կազմակերպությունը պետական իշխանություններին օժանդակող կազմակերպություն է, վերջինիս հիմնական նպատակն է կանխարգելել և թեթևացնել մարդկային տառապանքներն անկախ ազգությունից  և  իր նպատակի իրականացման համար ՀԿԽԸ-ն օրենքով սահմանված կարգով մշակում և իրագործում է ծրագրեր` ուղղված իր խնդրի լուծմանը։
Ելնելով վերոգրյալից և կարևորելով Կազմակերպության կատարած աշխատանքը հասարակության համար՝ Կոմիտեն առաջնորդվելով ՀՀ կառավարության 2011 թվականի փետրվարի 17-ի N 304-Ն որոշմամբ հաստատված կարգի պահանջներով, մշակել և շրջանառության մեջ է դրել «Անհատույց օգտագործման իրավունքով անշարժ գույք հանձնելու մասին» ՀՀ կառավարության որոշման նախագիծը, համաձայն որի ՀՀ Շիրակի մարզի, քաղաք Գյումրի, Երևանյան խճուղի 45/1 փողոց հասցեում գտնվող   324 457 000 ՀՀ դրամ վերարտադրման արժեքով 3695.11 քառ.մետր ընդհանուր մակերեսով շինությունը և դրա օգտագործման ու սպասարկման համար անհրաժեշտ 0.713371 հա հողամասն անհատույց օգտագործման իրավունքով 5 (հինգ) տարի ժամկետով հանձվում է «Հայկական կարմիր Խաչ ընկերություն» հասարակական կազմակերպությանը։ 
«Անհատույց օգտագործման իրավունքով անշարժ գույք հանձնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:















ԱՄՓՈՓԱԹԵՐԹ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՆՇԱՐԺ ԳՈՒՅՔ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1. ՀՀ ֆինանսների նախարարություն

	30.07.2021թ.

	
	N     01/8-2/12196-2021

	1. ՀՀ կառավարության որոշման նախագծի վերաբերյալ դիտողություններ և առաջրկություններ չունի։
	Ընդունվել է ի գիտություն


	2. ՀՀ աշխատանքի և սոցիալական հարցերի նախարարություն
	26.07.2021թ.

	3. 
	N ՄՆ/ՔՀ-5-1/30798-2021

	1.  Որոշման նախագծի վերաբերյալ առաջարկում ենք նախագծի 1-ին կետում «իր կողմից ներկայացված ծրագրով նախատեսված աշխատանքների իրականացման նպատակով» բառերից անմիջապես առաջ ավելացնել «տարեց և (կամ) հաշմանդամություն ունեցող անձանց շուրջօրյա խնամքը կազմակերպելու համար» բառերը։ 
1. 
	Չի ընդունվել, քանի որ Որոշման նախագծում նշվում է  իր կողմից ներկայացված ծրագրով նախատեսված աշխատանքների նպատակով, իսկ ծրագրում ներկայացված է դրույթ նշված գործունեությունն իրականացնելու վերաբերյալ։ 


	4. ՀՀ կադաստրի կոմիտե

	20.07.2021թ.

	1. 
	N    ՍԹ/6491-2021

	ՀՀ կառավարության որոշման նախագծի վերաբերյալ՝ հայտնում ենք, որ ուսումնասիրության արդյունքում պարզվել է, որ ՀՀ, Շիրակի մարզ, քաղաք Գյումրի, Երևանյան խճուղի, N 45/1 հասցեում գտնվող, Հայաստանի Հանրապետության սեփականությունը հանդիսացող 08-001-1133-0003 կադաստրային ծածկագրով հողամասի մակերեսը սեփականության իրավունքի պետական գրանցման N 05042016-08-0031 վկայականում նշված է 0.713371 հա, իսկ կադաստրային քարտեզում՝ 0.719612 հա։
Հաշվի առնելով այն հանգամանքը, որ վերոնշյալ անշարժ գույքի նկատմամբ սեփականության իրավունքը չի փոփոխվում, Նախագծի վերաբերյալ Կադաստրի կոմիտեն առարկություններ չունի:
Միաժամանակ տեղեկացնում ենք, որ 08-001-1133-0003 կադաստրային ծածկագրով հողամասը կադաստրային քարտեզում ճշգրիտ տեղադրելու համար հարկավոր է hողամասի հատակագիծը ներկայացնել WGS-84 (ARMREF 02) ազգային գեոդեզիական կոորդինատային համակարգով:

	Ընդունվել է ի գիտություն 


 






